
REPUBLIKA E SHQIPËRISË

KOMISIONI QENDROR I ZGJEDHJEVE

________________________________________________________________

V E N D I M

PËR
PËR MIRATIMIN E PROCEDURËS PROKURUESE QË DO TË PËRDORET PËR PËRZGJEDHJEN E SHOQËRIVE QË DO TË REALIZOJNË PROJEKTET TEKNOLOGJIKE SEN DHE SEV, QË DO TË APLIKOHEN NË ZGJEDHJET PËR KUVENDIN E SHQIPËRISË, TË DATËS 23 QERSHOR 2013

Komisioni Qendror i Zgjedhjeve, në mbledhjen e tij të datës  28.12.2012, me pjesëmarrjen e:

Lefterije
LLESHI (LUZI)-

Kryetare

Denar 

BIBA-



Zv/Kryetar

Albana

SHTYLLA -


Anëtare

Hysen 

OSMANAJ-


Anëtar

Ilirjan

MUHO-



Anëtar

Jani 

JANI-



Anëtar

Vera

SHTJEFNI-


Anëtare

shqyrtoi çështjen me:

OBJEKT:
Miratimi i procedurës prokuruese që do të përdoret për përzgjedhjen e shoqërive që do të realizojnë projektet teknologjike SEN dhe SEV, që do të aplikohen në zgjedhjet për Kuvendin e Shqipërisë, të datës 23 qershor 2013. 

BAZA LIGJORE:     Neni 23, pika 1/a, neni 179/1 i ligjit nr.10019, datë 29.12.2008, “Kodi Zgjedhor i Republikës së Shqipërisë”, i ndryshuar; 
Neni 12, pika 1, pika 2/ë, neni 29, pika 1/c, neni 32, pika 1/b, neni 33, pika 2/c, 32 i ligjit nr.9643 datë 20.11.2006“Për prokurimin publik” i ndryshuar, VKM nr.1 datë 10.01.2007 “Për rregullat e prokurimit publik”, Kreu IV, pika 4 dhe 5.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike

VËREN

Komisioni Qendror i Zgjedhjeve, në zbatim të urdhërimeve të Ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, ka detyrimin të zbatojë  përdorimin e teknologjisë së informacionit në zgjedhjet për Kuvendin e Shqipërisë të datës 23.06.2013. 
Konsideruar se implementimi i këtyre dy teknologjive përbën risi në administrimin e zgjedhjeve, si dhe për vetë specifikat e tyre, u ngrit një Grup Pune i përbërë nga specialistë të administratës së KQZ-së, të asistuar edhe nga përfaqësues të AKSH-it dhe Ministrisë së Brendëshme, me qëllim përgatitjen e kërkesave bazë të projektim-zbatimit për të dy projektet, SEN dhe SEV.
Administrata e KQZ-së, në referim edhe të përcaktimeve të legjislacionit për prokurimet, kishte planifikuar që specifikimet teknike për të dy projektet të realizoheshin nga një kompani e specializuar, shërbimi i së cilës do të prokurohej. 
Në kushtet e pamjaftueshmërisë së kohës ne dispozicion, që legjislacioni i prokurimit publik kërkon për procedurën e mësipërme, pas diskutimit edhe nga trupa e KQZ-së të kërkesave bazë për të dy projektet, u konkludua që administrata e KQZ-së të përgatisë specifikimet teknike duke synuar hartimin e një projekt-buxheti të bazuar mbi këto specifikime.

Grupi i punës, në përmbushje të kësaj detyre, arriti të definonte termat e referencës (kërkesat bazë, kerkesa kualifikuese) që do të përdoren në  procedurat prokuruese për përzgjedhjen e shoqërive që do të realizojnë projektet SEN dhe SEV. 
Në kushtet kur këto projekte do të realizohen për herë të parë në Shqipëri, nuk janë të përdorura gjerësisht në botë, Grupi i Punës u gjend në kushtet e pamundësisë për të  gjetur mënyrën e përllogaritjes së vlerës së fondit limit që do të përdoret në secilën nga këto procedura prokuruese të parashikuara nga VKM nr.1 datë 10.01.2007 “Për rregullat e prokurimit publik” i ndryshuar, në Kreun II, pika 2/.

Në kushtet e mungesës së referimeve të përcaktuara në aktin ligjor sipërcituar, do të duhej të aplikohej procedura prokuruese “shërbim konsulence”, për të prokuruar projektin teknik së bashku me projekt-preventivin me buxhetin përkatës. Por kjo procedurë kërkon një afat minimal kohor prej 60 ditësh, që në limitit kohore në të cilat ne ndodhemi është e paaplikueshme. 

Për arsyet si më lart shtjelluar, si dhe në referim të  përcaktimeve të legjislacionit për prokurimin publik, për përcaktimin e procedurës prokuruese për realizimin e secilit nga projektet (SEN dhe SEV) jemi ne kushtet e parashikuar nga neni 32 pika 1/b i ligjit nr.9643 datë 20.11.2006 “Për prokurimin publik” i ndryshuar, ku shprehimisht përcaktohet se kur “natyra e punëve, mallrave ose shërbimeve, apo rreziku i lidhur me to nuk lejon përcaktimin paraprak të çmimit të plotë” nga autoriteti kontraktor përdoret  “Procedurë me negociim, me botim paraprak të njoftimit të kontratës”.    

Për mundësinë e realizimin e prokurimit të dy projekteve SEN dhe SEV me “Procedurë me negociim, me botim paraprak të njoftimit të kontratës” është kontaktuar dhe janë zhvilluar takime me ekspertë të Agjensisë së Prokurimit Publik, si organi shtetëror i specializuar. 

Procedura me negociim, me botim paraprak të njoftimit të kontratës, duke ndjekur fazat dhe afatet e përcaktuara në VKM nr.1 datë 10.01.2007 “Për rregullat e prokurimit publik”, në çdo rrethanë, kontrata nuk mund të lidhet para datës 26.02.2013 . Ky parashikim vlen vetëm në rast se nuk do të ketë asnjë ankesë gjatë zhvillimit të procedurës, ankësë e cila detyrimisht sjell shtyrje apo pezullim afatesh.

Kodit Zgjedhor, në përcaktimet e bëra në shtojcat II dhe III të tij, përcakton afate kohore 

për testimin paraprak të sistemeve. 
KQZ, e detyruar të realizojë këtë detyrim ligjor në një afat shumë të ngushtë kohor, ndodhet në kushtet e nevojës ekstreme. Kjo situatë, e parashikuar në nenin 33 pika 2/c e ligjit nr.9643 datë 20.11.2006 “Për prokurimin publik” i ndryshuar, si dhe në Kreun IV, pika 5 të VKM nr.1 datë 10.01.2007 “Për rregullat e prokurimit publik” i ndryshuar, i lejon dhe i mundëson autoritetit kontraktor të gjendur në kushtet e nevojës ekstreme përdorimin e procedurës  “procedurë me negociim, pa botim paraprak të njoftimit të kontratës”.

Por edhe në rast të përzgjedhjes së kësaj procedure, KQZ-ja është në kushtet e  pamundësisë së llogaritjes së fondit limit. 

Procedura “negociim pa botim paraprak të njoftimit të kontratës” sipas përcaktimeve në VKM nr.1 datë 10.01.2007 “Për rregullat e prokurimit publik” mundëson lidhjen e  kontratës brenda dates 26.01.2013.

PËR KËTO ARSYE

Komisioni Qendror i Zgjedhjeve, mbështetur në Neni 23, pika 1/a, neni 179/1 i ligjit nr.10019, datë 29.12.2008, “Kodi Zgjedhor i Republikës së Shqipërisë”, i ndryshuar; 

Nenin 12, pika 1, pika 2/ë, nenin 29, pika 1/c, nenin 32, pika 1/b, neni 33, pika 2/c, të ligjit nr.9643 datë 20.11.2006“Për prokurimin publik” i ndryshuar, VKM nr.1 datë 10.01.2007 “Për rregullat e prokurimit publik”, Kreu IV, pika 4 dhe 5.

V E N D O S I :

1. Miratimin e procedurës me negocim pa botim paraprak të njoftimit të kontartës, pa fond limit,  që do të  që do të përdoret për zgjedhjen e shoqërive që  do të realizojnë:
a. Projektin për numërimin dhe vlerësimin e votave nëpërmjet sistemit elektronik të numërimit (SEN); dhe
b. Projektin për përdorimin e teknologjisë së verifikimit dhe rregjistrimit të pjesëmarrjes se zgjedhësve në ditën e votimit
2. Ky vendim hyn në fuqi menjëherë.

                      Nr 23 i Vendimit
      Data  28.12.2012 e Vendimit     Ora 00.00 e Vendimit

Për përcaktimin e procedurës prokuruese që do të përdoret për përzgjedhjen e shoqërive që do të realizojnë projektet SEN dhe SEV, në zgjedhjet për Kuvendin e Shqipërisë, të datës 23 qershor 2013

